Гуырдзыстоны закъон
Паддзахадон нысаниуæгон символты тыххæй
Сæр I

Иумæйаг уагæвæрдтæ
Статья 1
1. Ацы закъон уаг дæтты Гуырдзыстоны спайдагонд паддзахадон нысаниуæгон символты бæлвырдгæнæн фæткæн.  
2. Ацы закъон нæ парахат кæны Гуырдзыстоны паддзахадон символты æмæ Абхазийы æмæ Ачъарайы автономон республикæйы символтыл. Уыдоны пайдагæнæны фæтк Гуырдзыстоны Конституцимæ гæсгæ бæлвырдгонд цæуы Гуырдзыстоны органон закъонæй.

3. Ацы закъоны 4-æм, 5-æм, 7-æм æмæ 8-æм статьяты архайд нæ парахат кæны Гуырдзыстоны паддзахадон æхцайы нысаныл.  
Статья 2
Ацы закъоны спайдагонд терминтæн ис ахæм нысаниуæг:  
а) Гуырдзыстоны паддзахадон символ – Гуырдзыстоны паддзахадон герб, Гуырдзыстоны паддзахадон тырыса, Гуырдзыстоны паддзахадон гимн;

б) Паддзахадон нысаниуæгон символ: 
б.а) æхсæнадон уагдæтты (æмбæлон структурон дæлхайады) эмблемæ;  
б.б) æхсæнадон уагдæтты тырыса, тырысаты æмдзыгуырад;  
б.в) æхсæнадон уагдæтты тырысаты æмæ символты æмдзыгуырад;  
б.г) инсигни;  
б.д) Гуырдзыстоны паддзахадон хорзæх, уагдонон хорзæх;  
б.е) Гуырдзыстоны паддзахадон æфсæддон хуындады, паддзахадон специалон хуындады хицæнгæнæг нысан; Æфсæддон тыхты хуызты, æфсæддон хайады, æфсæддон дæлхайады хицæнгæнæг нысан;  
б.ж) муниципалитеты герб, муниципалитеты тырыса;  
б.з) Гуырдзыстоны паддзахадон æхцайы нысан;  
б.и) Гуырдзыстоны æмбæстоны паспорт, гоймагон (биноныг цард кæныны) бæлвырдгæнæн;  
б.й) æхсæнадон уагдоны бланкы хуызæг, кæцыйыл æвдыст у Гуырдзыстоны паддзахадон символ æмæ паддзахадон нысаниуæгон символ;  
б.к) æмбæстагон акты регистрацийы бæлвырдгæнæн документ кæнæ æндæр официалон документ, кæцыйыл дæр æвдыст у Гуырдзыстоны паддзахадон символ æмæ паддзахадон нысаниуæгон символ;  

в) паддзахадон нысаниуæгон мадзал: 
в.а) æфсæддон парад;  
в.б) Гуырдзыстоны президенты ардбахæрд;  
в.в) Гуырдзыстоны территорийыл ауагъд ритуалон, æхсæнадæмон, бæрæгбонон мадзал, кæцыйæн иумæйаг-паддзахадон нысаниуæг ис;  

г) эмблема – æхсæнадон уагдоны системæйы уæвæг паддзахадон дæлуагдон уагдонады кæнæ æхсæнадон уагдоны системæйы уæвæг æхсæнадон барады юридикон гоймаг/æхсæнадон уагдоны хицауиуæгады сферæйы архайæг æхсæнадон барады юридикон гоймаджы куыстады æмæ барлæвæрдты бадзырдон, символикон æвдыст, кæцы арæзт у æхсæнадæмон геральдикон нормæты хъахъхъæдæй; 

д) инсигни – Гуырдзыстоны президенты, Гуырдзыстоны премьер-министры, Гуырдзыстоны Парламенты сæрдары, Гуырдзыстоны хъахъхъæнынады тыхты генералон штабы хистæры гæсады æмæ барлæвæрдты бадзырдон, символикон ныв: тырыса, риуылдарæн майдан, старц;  
е) тырысаты æмдзыгуырад – тырысатæ, кæцытæй символиконæй лæвæрд цæуы æхсæнадон уагдоны æмæ æхсæнадон уагдоны системæйы уæвæг паддзахадон дæлуагдон уагдонады кæнæ æхсæнадон уагдоны системæйы уæвæг æхсæнадон барады юридикон гоймаг/æхсæнадон уагдоны хицауиуæгады сферæйы архайæг æхсæнадон барады юридикон гоймаджы иерархион æмбастдзинад;
ж) Гуырдзыстоны паддзахадон хорзæх – орден, медаль, кæцытæ бæрæггонд сты закъонæй;  

з) уагдонон хорзæх – медаль, майдан, риуылдаргæ нысан, сигел, диплом, кæцытæ бæлвырд цæуы æхсæнадон уагдоны аккаг барадон актæй, ацы закъоны 3-аг статьяйæ сфидаргонд фæткæй;

и) æхсæнадон уагдон – «æхсæнадон куысты тыххæй» Гуырдзыстоны закъоны 3-аг статьяйы «к» дæлпунктæй бæрæггонд æхсæнадон уагдон. 
Сæр II
Паддзахадон нысаниуæгон символы сфидар кæнын, сисын, райтындзын, равдисын
Статья 3
1. Паддзахадон нысаниуæгон символы æмæ уый сисыны, райтындзыны æмæ равдисыны фæткы бæлвырд кæны æхсæнадон уагдон кæнæ уый разамонæг. Муниципалитеты паддзахадон нысаниуæгон символы аккаг барадон актæй бæлвырд кæны муниципалитеты бæрнадон орган, фæлæ уый спайда кæныны фæтк фидаргонд цæуы Гуырдзыстоны хицауады нормативон актæй. Аимæ, нысангонд паддзахадон нысаниуæгон символтæ æмæ фæтк бæлвырдгонд (фидаргонд) цæуы Гуырдзыстоны Парламенты уæвæг Геральдикæйы паддзахадон советимæ (уый фæстæ – Геральдикæйы паддзахадон совет) развæлгъау консультациты æмæ Геральдикæйы паддзахадон советы æвæрццæг хатдзæгы бындурыл.
2. Гуырдзыстоны министрады системæйы уæвæг паддзахадон дæлуагдон уагдонады, æхсæнадон барады юридикон гоймагаджы паддзахадон нысаниуæгон символы æмæ уый сисыны, райтындзыны æмæ равдисыны фæткы бæлвырд кæны аккаг министр ацы статьяйæ сфидаргонд фæткæй. Гуырдзыстоны хицауады комкоммæ дæлбары уæвæг æххæстгæнæг хицауады специалон нысаниуæгон æфсæддонгонд уагдоны паддзахадон нысаниуæгон символы сфидар кæныны, сисыны, райтындзыны æмæ равдисыны фæткы бæлвырд цæуы Гуырдзыстоны нормативон актæй Геральдикæйы паддзахадон советимæ бадзырды бындурыл.

3. Ацы статьяйы фыццаг пунктæй сбæлвырдгонд фæтк нæ парахат кæны Гуырдзыстоны паддзахадон æхцайы нысаныл. Гуырдзыстоны паддзахадон æхцайы нысаны формæйы æмæ дизайныл бакусдзæн æмæ йæ сæрмагонд нормативон акттæй сфидаргонд фæткæй сбæлвырд кæны Гуырдзыстоны Национ банчы Совет. 

4. Гуырдзыстоны хицауады комкоммæ дæлбары уæвæг æххæстгæнæг хицауады специалон нысаниуæгон æфсæддонгонд уагдоны, специалон нысангонды æндæр падзахадон уагдæтты æмæ Гуырдзыстоны хъахъхъæнынады министрады формæйы дзаумæтты (униформæты) хуызæгтæ сбæлвырдгонд фæткæй сразы вæййы Геральдикæйы паддзахадон советимæ.
Гуырдзыстоны 2021 азы 17 декабры закъон №1166 – веб-фарс, 24.12.2021а.
Статья 4
1. Æхсæнадон уагдоны паддзахадон нысаниуæгон символы Геральдикæйы паддзахадон советимæ баныхас кæныны нысанæй æхсæнадон уагдоны къухдариуæггæнæг, æмæ муниципалитеты паддзахадон нысаниуæгон символы Геральдикæйы паддзахадон советимæ бадзырды нысанæй – муниципалитетты мэр фыстæг арвиты Геральдикæйы паддзахадон советмæ
2. Ацы статьяйы фыццаг пунктмæ гæсгæ фыстæг арвитыны формæ хъуамæ ахæм уа:   
а) аккаг æхсæнадон уагдоны æххæст ном, фæлæ кæд уый æндæр уагдоны системæйы уæвæг æхсæнадон уагдон у, - уæд ацы уагдоны æххæст номхуынд дæр;   
б) Геральдикæйы паддзахадон советæн сидæны бындурæвæрды;  
в) Паддзахадон нысаниуæгон символы равдисæн проекты;   
г) Паддзахадон нысаниуæгон символы сфысты;  
3. Геральдикæйы паддзахадон совет æххæстбарджын у æхсæнадон уагдонæй уæлæмхас бындурæвæрд æрдома. Æхсæнадон уагдон æххæстбарджын у хайад райса паддзахадон нысаниуæгон символты равдисæны проекты æркасты æмæ æркасты рæстæджы йæхи сæрмагонд инициативæй бавдиса Геральдикæйы паддзахадон советæн уæлæмхас бæрæггæнæнты.    
4. Геральдикæйы паддзахадон совет сразы кæнынæн бавдыст паддзахадон нысаниуæгон символæн аргъ кæны ацы закъоны 3-аг статьяйы фыццаг пунктæй æркастгонд критеримæ гæсгæ.   
5. Геральдикæйы паддзахадон совет бавдыст проекты разыдзинады тыххæй хатдзæг ратдзæн ацы проекты бавдыстæй 1 мæйы мидæг. Кæд ацы æмгъуыдмæ Геральдикæйы паддзахадон совет хатдзæг нæ ратдзæн, нысангонд проект разыгондыл нымад цæуы. Проекты разыдзинады фæстæ ацы закъоны 3-аг статьяйæ бæрæггонд къухдариуæггæнæг гоймаг кæнæ орган æххæстбарджын у сфидар кæна паддзахадон нысаниуæгон символ.

 6. Æхсæнадон уагдоны архайæг паддзахадон нысаниуæгон символы ивынад Геральдикæйы паддзахадон советимæ разыгонд цæуы ацы статьяйы фыццаг-5-æм пунктæй сбæлвырдгонд фæткæй. Аимæ иумæ, ацы статьяйы фыццаг пунктæй æркастгонд уавæрты сæххæст кæныны йеддæмæ, хъуамæ ноджы бавдыст æрцæуа нысангонд ивынады бындурæвæрд.
Статья 5
«Гуырдзыстоны паддзахадон нысаниуæгон символтимæ иумæ паддзахадон нысаниуæгон символты сисыны, райтындзыны æмæ равдисæны фæтк» разыгонд цæуы Геральдикæйы паддзахадон советимæ.

Статья 6
Æнæруадзинаг у æхсæнадон уагдоны паддзахадон нысаниуæгон символы æндæр æхсæнадон уагдоны архайæг паддзахадон нысаниуæгон символæй кæнæ уый бындурæн спайда кæнын, уыцы цауæй дарддæр æмæ кæд ацы æхсæнадон уагдон уæвы æндæр уагдоны системæйы, уый хицауиуæджы сферæйы архайæг кæнæ уый ‘рдыгæй бындурæвæрд уагдоны. 

Статья 7
1. Æхсæнадон уагдон паддзахадон нысаниуæгон символы сфидар кæнынæй 5 боны æмгъуыдмæ паддзахадон нысаниуæгон символы сфидар кæныны фæдыл нормативон акт рарвиты Геральдикæйы паддзахадон советæн. Геральдикæйы паддзахадон совет ацы номативон акты 3 кусгæ боны æмгъуыдмæ рапарахат кæны сæрмагонд веб-фарсыл. 
  2. Æхсæнадон уагдон сифтонг кæндзæн паддзахадон нысаниуæгон символы сфидар кæныны тыххæй нормативон акты æхсæнадон барады юридикон гоймаджы – «Гуырдзыстоны закъондæттæн мацне»-йы веб-фарсыл рапарахаты ацы нормативон акты рауагъдæй 5 кусгæ боны æмгъуыдмæ.

Статья 8
1. Æнæруадзинаг у сбæлвырдгонд фæткæй Геральдикæйы паддзахадон советимæ бадзырдгонд æмæ æхсæнадон уагдоны ‘рдыгæй сфидаргонд паддзахадон нысаниуæгон символы хуызæг æмæ уый кæцыфæнды параматры ивынад, афтæ-ма базиангонд, хуызивд (аккаг хуызæгæй хицæнгонд) паддзахадон нысаниуæгон символы равдисын, сисын, райтындзын. 
2. Базиангонд кæнæ хуызивд паддзахадон нысаниуæгон символы æрисдзысты æмæ йæ нал сисдзысты хæрдмæ, нал æй райтаудзысты, нал æй равдисдзысты.

3. Æхсæнадон уагдоны базиангонд кæнæ хуызивд паддзахадон нысаниуæгон символы скуынæг кæныны гъдауы бакусдзæн æмæ фидар кæны æхсæнадон уагдон кæнæ уый къухдариуæггæнæг, фæлæ муниципалитеты базиангонд кæнæ хуызивд паддзахадон нысаниуæгон символы скуынæг кæныны фæтк бакусдзæн æмæ æмбæлон барадон актæй фидар кæны муниципалитеты бæрнонадон орган.
Сæр III 
Ахизгæ æмæ хатдзæгон уагæвæрдтæ
Статья 9
1. Ацы закъоны архайдмæ сфидаргонд ацы закъоны 2-аг статьяйы «б» дæлпунктмæ гæсгæ паддзахадон нысаниуæгон символ, Гуырдзыстоны паддзахадон æхцайы нысаны æмæ ацы закъоны скуыстмæ Геральдикæйы паддзахадон советимæ бадзырдгонд паддзахадон нысаниуæгон символы йеддæмæ, 2023 азы 1-аг июлмæ ногæй хъуамæ фидаргонд æрцæуа ацы закъонæй сбæлвырдгонд фæткæй.
2. Ацы закъоны архайды агъоммæ сфидаргонд паддзахадон нысаниуæгон символы ивынады бахъуыды цауы уый ногæй хъуамæ фидаргонд æрцæуа ацы закъонæй сбæлвырдгонд фæткæй.
Гуырдзыстоны 2021 азы 17 декабры закъон №1166 – веб-фарс, 24.12.2021а.
Статья 10
Бахæсгонд æрцæуæд Гуырдзыстоны хицауадæн, ацы закъоны архайдæй 3 мæйы æмгъуыдмæ бакуыст æмæ фидаргонд æрцæуæд «Гуырдзыстоны паддзахадон символтимæ иумæ паддзахадон нысаниуæгон символты сисыны, райтындзыны æмæ равдисыны фæтк».

Статья 11 
Ацы закъон архайын хъуамæ райдайа йæ рапарахатæй.     
Гуырдзыстоны президент


Зурабишвили Саломе
Тбилис,

22 февраль 2019 аз.

